
Emne: [BULK]  Behov for fleire mottaksplassar for asylsøkjarar i region vest 
 



Til alle kommunar ved ordførarar og rådmenn i Sogn og Fjordane, Hordaland og 
Rogaland 

Vi viser til brev datert 5.september frå UDI til alle kommunar i landet om behovet for rask 
oppbygging av mottaksplassar. 

Som vi alle har sett gjennom media, har det den siste tida kome svært mange flyktningar til 
europeiske land. Ein del flyktningar har og tatt vegen til Noreg og dette har gjort at talet på 
asylsøkjarar her i landet har auka mykje. Berre i august kom det over 2 300 asylsøkjarar. Dette 
er det høgste talet for ein einskild månad sidan Bosnia-krigen på 90-tallet. I september har talet 
på asylsøkjarar til Noreg auka ytterlegare. Einslege mindreårige utgjer ein større del av dei som 
kjem enn det som har vore vanleg tidlegare år. 

Dei høge ankomsttala fører til eit behov for fleire tusen nye mottaksplassar, og UDI jobbar no 
med etablering av nye mottak over heile landet. I region vest - Hordaland, Rogaland og Sogn og 
Fjordane - har vi dei siste vekene løyst ut opsjonsplassar ved etablerte mottak, konvertert til 
saman 60 ordinere plassar ved to mottak til einslege mindreårige og i tillegg etablert to nye 
mottak for einslege mindreårige. Regionkontoret har nettopp gjort kjend ein konkurranse på 
Doffin (den nasjonale kunngjeringsdatabasen for offentlege innkjøp), der vi ønskjer å kjøpa inntil 
1500 mottaksplassar fordelt på om lag 10 mottak i regionen. Dette inneber at mange kommunar, 
både dei som har erfaring som vertskommune for mottak og andre kommunar, kan koma til å bli 
kontakta av ulike instansar som ønskjer å driva mottak i kommunen.  

UDI ønskjer med dette å informera alle kommunane i regionen om prosessen som går føre seg 
for å skaffa nok mottaksplassar, men vi ønskjer og å oppmoda om at de dersom de veit om ledig 
bygningsmasse i kommunen som kan vera aktuell for mottaksdrift raskt kan kontakte 
eksisterande driftsoperatørar for å diskutera drift av mottak i bygda. Kommunen kan og vurdera 
å vera driftsoperatør for eit mottak. Vi har to kommunale  driftsoperatørar for mottak i regionen, 
og ønskjer nye velkomne. 

Vi opplever no ein stor velvilje blant kommunar og blant folk flest med tanke på å skaffa tak over 
hovudet og gode tilbod til flyktningane som kjem til landet. Dette set vi stor pris på! Vi veit at slik 
rask oppbygging vil bli krevjande for kommunar og driftsoperatørar, men vi håpar og trur at 
velviljen og engasjementet vi har erfart vil gjera det mogleg for UDI å etablera dei 
mottaksplassane det er behov for både. 

